
Angerlarsimaffik Neriusaami misissuineq pillugu nalunaaru-

siaq

1. Aallaqqaasiut

Angerlarsimaffik Neriusaami (matuma kingornatigut Neriusaamik taaneqgar-
tartussami) Maniitsumiittumi misissuineq ilimasaarutigineqareersimasoq I-
natsisartut Ombudsmandiannit misissuiartortunit 22. aamma 23. maj 2019-
imi ingerlanneqarpoq. Misissuineq taanna Ombudsmandip ataatsimut suline-
ranut ilaatillugu ingerlanneqgarpoq, taamaalillunilu naammagittaalliuummik

aalajangersimasumik tunngaveqarani misissuinerulluni.

Misissuiartortut tassaapput siunnersortit pisortaat Lasse Risager, fuldmaeg-
tig Kamilla Jensen aamma ogalutsi/nutserisoq Ole Heinrich Ombudsmande-

garfimmeersut.

Misissuinermi eqgartorneqartut ilaannaat nalunaarusiami matumani ilan-

ngunneqarput.

Neriusaaqg aamma Qeqgata Kommunia nalunaarusiaagallartoqg manna pillu-
gu ogaaseqaammik sagqummiussinissaminnut periarfissinnegarput. Neriu-
saap aamma Qeqqgata Kommuniani ingerlatsiviup ogaaseqaataat allakkati-
gut 25. september 2019-imeersutigut tiguakka. Sulisuma ilaata kommuni
Qeqgata Kommuniata ogaaseqaataa tunngavigalugu oqgarasuaatikkut 31.
oktober 2019-imi aamma 7. november 2019-imi attaveqarfigaa, kommunip
nalunaarusiaq pillugu ogaaseqaatai itisilertinniarlugit. Sulisuma taassuma

Neriusaami pisortaqgatigiit 8. november 2019-imi attaveqgarfigai, Neriusaap



ogaaseqaatai itisilertinniarlugit. Ogaaseqgaatit taakku nalunaarusiami ilan-

ngunneqarput.

2. Misissuinerup inatsiseqartitsinikkut tunngavia

Ombudsmandip sulineranut inatsiseqartitsinikkut tunngavigisaq Inatsisartut
Ombudsmandiat pillugu Inatsisartut inatsisaanni (matuma kingornatigut
Ombudsmandi pillugu inatsimmik taaneqartartussami) nr. 7-imi, 1. juni

2017-imeersumiippoq.

Inatsisartut Ombudsmandiat Inatsisartunit ginerneqgartarpoq, tak. Ombuds-
mandi pillugu inatsimmi § 1, imm. 1, sulinerminili Inatsisartunut attuumas-
suteqgarani, tak. § 6, imm. 1. Kalaallit Nunaanni Namminersorlutik Ogartus-
sat kommunillu ataanni pisortat ingerlatsiviisa ilaat tamarmik Ombuds-
mandip sulinerani pineqgartunut ilaatinneqarput, tak. Ombudsmandi pillugu

inatsimmi § 7, imm. 1-imi ogaaseqatigiit siulliit.

Ogartussaasut inuillu Ombudsmandip sulinerani pinegartunut ilaatinnegartut
inatsiseqartitsineq atuuttoq uniogqutillugu iliuuseqarnersut suliassaminnil-
luunniit ingerlatsinerminnut atatillugu allatigut kukkussutegarnersut sumi-
ginnaanersulluunniit Ombudsmandip nakkutigisassaraa, tak. Ombudsmandi
pillugu inatsimmi § 19, imm. 1. Ombudsmandi isornartorsiuisinnaavoq, i-
nassutegaateqgarsinnaalluni suliamillu paasinninnini aamma sagqummiussin-

naallugu, tak. Ombudsmandi pillugu inatsimmi § 20.

Ombudsmandi pillugu inatsimmi § 16-imi oqaaseqatigiitsigut siullertigut aa-
lajangersarneqarpoq paaqgqinniffiit suliffeqarfiilluunniit Ombudsmandip suli-
nerani pineqartunut ilaatinneqgartut suulluunniit Ombudsmandip misissorsin-
naagai. Taamatut misissuinermut atatillugu - Ombudsmandi pillugu inat-
simmi §§-ini 19-imi 20-milu aalajangersarneqartut saniatigut — Ombuds-
mandip pissutsit paaqginniffiup aaqgissuussaaneranut ingerlanneqarnera-
nullu tunngasut kiisalu pissutsit paaqginniffimmik atuisut pineqartarneran-

nut taakkulu pillugit ingerlatanut tunngasut inuppalaartumik misigittartumil-

lu isiginnittaaseq aallaavigalugu naliliiffigisinnaavai, tak. Ombudsmandi pil-

lugu inatsimmi § 16-imi ogaaseqatigiit aappaat.

3. Misissuinerup piareersarneqarnera ingerlanneqarneralu

Neriusaaq misissuiartussamaarnermik oqarasuaatikkut 25. marts 2019-imi
ilisimatinneqgarpoq, misissuinerlu pillugu paasissutissat amerlanerusut allak-
katigut 2. april 2019-imeersutigut tigullugit. Neriusaaq tamatumunnga ata-
tillugu ginnuigaara sulisut, najugaqartut ilagutaasullu tamaasa misissuissa-
maarnermik misissuiartortunillu ogalogateqgarnissamut periarfissagarneran-

nik ilisimateqqullugit.

Qeqggata Kommuniani ingerlatsivik misissuiartussamaarnermik e-mailikkut
2. april 2019-imeersukkut ilisimatippara. Ingerlatsiviup misissuinermi ala-
pernaasertitaasutut peqgataasinnaanera tamatumunnga peqatigitillugu neqge-
roorutigaara, tamannalu kissaatigineqarpat ilisimateqqullunga. Ingerlatsi-

vimmit tamatumunnga atatillugu tusagaganngilanga.

Paaqqinniffik najugaqartullu pillugit allakkatigut paasissutissat assigiinngit-

sut misissuineq sioqqullugu Neriusaamit tiguakka.

Neriusaami pisortaqatigiit sinniisaat, tassalu pisortaq misissuineq gaamma-
tinik pingasunik siogqullugu atorfinitsinnegarsimasoq taassumalu tullersor-
taa, misissuiartortunit misissuinermi oqgalogatigineqgarput. Taakkua saniati-
gut sulisut qulit najugaqartullu qulingiluat ataasiakkaarlugit misissuiartortu-
nit ogalogatigineqarput.

Neriusaap initai misissuiartortunit aammattaaq misissorneqarput.

4. Neriusaaq pillugu ataatsimut oqgaatigisassat

Neriusaaq Qeqgata Kommuniata utoqggarnik paaqqinniffiutigaa.

A, B, C, D, E aamma F Neriusaap immikkoortortagarfigai. Paaqqinniffik na-
jugagartunut 44-nut inissaqgarpoq, taakkunanngalu inissat marluk ogilisaas-

sivittut inissaallutik.

Immikkoortortaqgarfiit A, B aamma C immikkoortortagarfiupput nalinginnaa-
sut najugagartunut 20-nut inissallit. Immikkoortortagarfik D puigortunngor-
tunut naatsorsuussaasoq najugaqgartunut arfineq pingasunut inissaqarpoq,
immikkoortortaqgarfiillu E aamma F paaqqutarisarialinnut naatsorsuussaap-

put najugaqgartunullu 16-inut inissaqarlutik.

Neriusaami najugaqartut misissuinerup nalaani katillugit 44-pput, taakku-
nanngalu najugaqartut sisamat innarluutillit pillugit inatsit tunngavigalugu i-

nissinnegarsimasuullutik.

5. Ombudsmandip pingaarnerusutigut naliliinera

Neriusaaq paaqqinniffittut najugagartut toqgissisimanartunik avatangiise-
garnissaannik neqgerooruteqgarfiusutut pingaarnerusutigut paasisagarfigaara.
Aamma paasisara unaavoq Neriusaami pisortagatigiit sulisullu suliassatik
tunniusimalluarlutik unneqgarillutillu isumagigaat, najugaqgartunullu pissaa-
nermik atuinerup sapinngisamik annertunerpaamik pinaveersaartinneqgarnis-

saa eqqumaffigisorujussuugaat.

Sulisut misissuiartortunit ogalogatigineqgartut tunniusimarpasissuullutillu un-

neqgarissoorpasipput, paaqqinniffimmilu sulinertik ataatsimut nuannaralu-

gu.

Najugaqgartut qulingiluat misissuiartortunit oqgalogatigineqgartut Neriusaami

najugaqgarneq nuannarigitsik ogaatigaat.

Init kusanartuupput eqqiluitsuullutillu, nuannersumillu aagqissuunnegarsi-

mallutik.

Pissutsit arlallit oqgaasegaateqarnissannut pissutissagalersippaannga. Taakku

immikkoortuni tulliuttuni imm. 6-imit 11-mut allaaserineqarput.

6. Najugaqartut eqqiluisaarnermut atatillugu aalajangerlugit tigum-

mineqartarneri

6.1. Neriusaaq misissuineq sioqqullugu ilaatigut ginnuigaara paaqqinniffiup
2018-imi aamma 2019-imi januarimit martsimut pissaanermik atuisarneri

pillugit nalunaarutini uannut nassiuteqqullugit.

Neriusaap ogaatigaa paaqqinniffik piffissami taanegartumi pissaanermik qu-
leriarluni atuisarsimasoq. Pisut pillugit suliami allattuiffiit assilineri paaqqin-
niffiup ilanngullugu nassiuppai. Suliami allattuiffinnit erserpoqg pisuni qulini
tamani timikkut pissaanermik atuineq pineqgartoq, tassa najugaqgartup uffar-
nissaa atisaasaluunniit taarsernissaat siunertaralugu aalajangiilluni tigum-

minninneq pinegarluni.

Sulisup misissuinermi oqalogatiginegartup misissuiartortunut ogaatigaa na-
jugaqgartoq aalajangersimasoq ataaseq sapaatit akunnerannut marluk-pi-
ngasoriarluni aalajangerlugu tigummineqartariaqartartoq, nangiata taarser-
nissaa siunertaralugu. Sulisoq nassuiaalluni ogarpoq tamanna pillugu nalu-
naarusiat ullut tamaasa allannegartartut nalunaarutiginninnermilu immersu-
gassat immersorneqartartut, paaqqginniffiullu najugagartumut tassunga pis-

saanermik taamatut atuisarnissaa kommunip akuersissutigisimagaa.

Misissuiartortut takusinnaavaat najugaqgartup pinegartup nangiata taarser-
negarnissaa siunertaralugu sapaatit akunnerata ataatsip ingerlanerani ti-
mikkut pissaanermik atuiffigineqartarsimanera suliami allattuiffinni qulaani

taaneqgartuni eqgqaaneqgarsimanngitsoq.
Neriusaap pisortaa Qeqgata Kommuniani ingerlatsivimmut sianereerluni mi-
sissuinerup nalaani ogarpoq ingerlatsivik Neriusaami najugagartunut pissaa-

nermik atuisogarsimanera pillugu nalunaarutinik tigusagartarsimanngitsoq,

ingerlatsivilluunniit Neriusaami najugaqartut pillugit pissaanermik atuisar-

neq pillugu inatsit tunngavigalugu aalajangiisarsimanngitsoq.

6.2. Utogqgaat illuanni najugaqgartup, soorlu puigortunngortup, nammineq a-
nartarfiliarsinnaanngitsup nangini taarseqqunngippagu pisariagarneratut
paaqqutarisinnaajumallugu isumassorsinnaajumallugulu pinngitsaalineqarta-
riagalersinnaanera paasilluarsinnaavara. Sulisulli najugaqgartunut pissaaner-
mik atuinermik inerteqqutaanngitsumik atuisarnissaat pissaanermillu atui-
nerit taamaattut najugagartut inatsiseqartitsinikkut innarlitsaalineqarnerat
pisariagarneratut annertutigisumik mianeralugu pisarnissaat aalajangiisuu-

sumik pingaaruteqarpoq.

Utogqgaat illuanni sulisut najugaqgartunut timikkut pissaanermik atuinissaan-
nut periarfissaat pissaanermik atuisarneq pillugu inatsisikkut (isumaginnin-
nermik suliassagarfimmi pissaanermik atuineq pillugu Inatsisartut inatsisaa-
tigut nr. 1-ikkut, 21. november 2013-imeersukkut kingusinnerusukkut al-
lannguuteqartinnegartukkut) aalajangersarnegarsimapput. Tamatuma sa-
niatigut ilimagisariagarpoq pisuni aalajangersimasuni immikkut ittuni allatut
ajornartumik imminut illersortariagarnermik tunngaviit tunngavigalugit pis-

saanermik gaqutigooraluartumik atuisogartarsinnaassasoq.

Ogaatigaara utoqqgaat illuanni najugaqartut ilaannaat pissaanermik atuisar-
neq pillugu inatsimmi pineqartunut ilaatinneqarmata. Taamaalilluni pissaa-
nermik atuisarneq pillugu inatsisip ilaa inunnut 18-inik taakkulu sinnerlugit
ukiulinnut tunngasoq taamaallaat inunnik tarnikkut pissutsimikkut anner-
tuumik ataavartumillu piginnaanikillisimasunik timikkut pinngitsaaliinissa-
mut periarfissamik imaqgarpoq, tak. pissaanermik atuisarneq pillugu inatsim-
mi § 3. Tassani ilaatigut utogqaat illuini najugaqgartut puigortunngortut pisut

ganoq issusiat apeqqutaatillugu pinegartunut ilaatinnegarsinnaapput.

Pissaanermilli atuisarneq pillugu inatsit aalajangersakkanik arlalinnik inuit i-
natsit tunngavigalugu akuliuffigineqgarsinnaasut ataqqginnittumik inatsiseqgar-
titsinermilu innarlitsaaliinikkut illersorneqgarsinnaasumik pineqartarnissaan-
nik qulakkeeregataasunik imagarpoq.

Pissaanermik atuisarneq pillugu inatsimmit siullertut erserpoq kommuni su-
miiffigisaq inuup nammineq piumassutsi tunngavigalugu peqgataatinniarlugu
periarfissanik tamanik atuisimassasoq, tak. pissaanermik atuisarneq pillugu
inatsimmi § 30, imm. 1. Pissaanermik atuineq anguniakkamut aammattaaq
naapertuuttuussaaq, tak. § 30, imm. 2, sapinngisamillu gajassuussinerpaa-
mik sivikinnerpaamilu aamma pineqgartunik najuuttunillu allanik sapinngisa-
mik mianerinninnerpaamik pisassalluni, taamaaliornikkut pisariaganngitsu-
mik innarliisogarnissaa ajoqusiisogarnissaaluunniit pinngitsoortinneqgarsin-

naaqqullugit, tak. § 30, imm. 3.

Pissaanermik atuisarneq pillugu inatsit pinngitsaaliinernik inatsimmi erseg-
gissumik taaneqgarsimasuinnarnik atuinissamut aappaattut taamaallaat peri-
arfissiivoq. Akuliunnerit taamaattut ganoq iliorluni gaqugukkullu pisarnissaat

pissaanermik atuisarneq pillugu inatsimmi allaaserineqarput.

6.3. Najugaqartup timimigut eqgiluisaarnissaa, matumani uffaaneq, atisanik
nangimillu taarsiinerit ilanngullugit eqqarsaatigalugit, anguniarlugu timikkut
pissaanermik atuineq, soorlu aalajangiilluni tigumminninneq pissaanermik
atuisarneq pillugu inatsimmi § 33-kkut erseqgivissumik aalajangersaavigi-

neqarsimavoq. Aalajangersagaq taanna imaattunik ogaasertagarpoq:

“§ 33. Kommunimi sumiiffigisami kommunalbestyrelsi gaqutigut aalajangiisin-
naavoq najugaqarfittut ulluuneraniluunniit neqeroorummi pisortaq, imaluunniit
sulisoq, pisortamit taamatut iliornissamut piginnaatinnegartog inummik aalaja-
ngersimasumik tigumminnilluni pissaanermik [piffissami Kkilliligaasumi; uanga
ilanngussara] atuisinnaasoq, inuttut eqgiluisaarnermut atatillugu pineqgartup isu-
massorneqarnissaata isumaginissaanut tamanna pisariagarluinnartutut isigine-
garpat. Inuttut eqqiluisaarnermut atatillugu pissaanermik atuinerup siunissami
pinngitsoornissaa peqgatigisaanik qulakkeerniarneqassaaq.

Imm. 2. Imm. 1 naapertorlugu timikkut pissaanermik atuineq eqqiluisaarnermik
pisuni tulliuttuni akuerineqarsinnaassaagq:

1) Kigutinik saliineq.

2) Unngiarneq.

3) Qulinneq, uffarneq atisanillu taarsiineq.

4) Nujaajartinneq kukiiartinnerlu.

5) Nangernik nalequttanillu taarsiineq.

6) Amerissaaneq.

7) Ulussat iluini garngullu iluani nerisat sinnikuinik peersineq.

Imm. 3. Kommunalbestyrelsip aalajangiinerani eqgiluisaarnermi pissutsit piviu-
sut suut aalajangiinermi pineqarnersut erseqqissaatigineqassaaq.

Imm. 4. Aalajangersimasumik tigumminninnermut ikiuutitut atortunik atuiso-
gassanngilag, aamma aalajangersimasumik tigumminneriaaseq taamatullu ilior-
nikkut anguniagaasoq imminnut naleqqiullutik atsikkutigiissallutik.

Imm. 5. Aalajangersagaq manna naapertorlugu timikkut pissaanermik atuineq
piffissami gaammatit pingasut tikillugit sivisussusilimmi akuerinegarsinnaavoq.
Kommunalbestyrelsi piffissamik sivitsuisinnaavoq, gaammatinilli 6-init sivisune-
runngitsumik, pinegartumi eqgqiluisaarnikkut pissutsit pitsaanerulersinniarlugit
periutsit allat peqatigisaanik ineriartortinnegassammata, tak. imm. 2, ogaaseqa-
tigiit aappaat.

Imm. 6. Inuup imm. 1 naapertorlugu siusinnerusukkut aalajangiiffigineqareer-
sup tarnikkut pissutsimigut annertuumik ataavartumillu piginnaasakillisimanera
suli ajorseriaateqaqqippat, pisuni eqgiluisaarnermut tunngasuni aalajangersima-
sumik tigumminnilluni timikkut pissaanermik atuinissamut akuersissut piffissa-
mut gaammatit pingasut tikillugit atuuttussaq pillugu aalajangiisogarsinnaavoq,

piffissaq gaammatit 6 tikillugit sivitsornegarsinnaalluni.”

Taamaalilluni timikkut eqgiluisaarnermut atatillugu aalajangiilluni tigummin-
ninneq najugaqartup kommunimi sumiiffigisaani kommunalbestyrelsip aala-
jangiinera tunngavigalugu taamaallaat pisinnaavoq. Aalajangiineq taamaat-
toq piffissamut killilimmut atuuttarpoq, tak. pissaanermik atuisarneq pillugu

inatsimmi § 33, imm. 1-imi oqaaseqatigiit siulliit.

Egqortussaq anguniarlugu oqaatigaara kommunalbestyrelsip aalajangiinera
allakkatigoortuussanersoq pissaanermik atuisarneq pillugu inatsimmi taku-
neqarsinnaanngitsoq. Inatsisilerinerli pillugu atuakkiani allaaserisanilu nali-
nginnaasumik ilimaginegarpoq aalajangiinerit annertunerusumik akuliuffiu-
sut, soorlu pissaanermik atuisogarnissaanik aalajangiinerit, allakkatigoor-
tuunissaat ingerlatsinermi ileqqorissaarnerup nassatarigaa. Niels Fengerip
allallu atuakkiaanni “Forvaltningsret”-imi (2018-imeersumi) quppernerit 628

tullialu aamma Karsten Revsbechip allallu atuakkiaanni “Forvaltningsret -

Sagsbehandling”-imi arfineq aappassaanik naqitertinneqartumi (2014-

imeersumi) qupperneq 297 innersuussutigaakka.

Kommuni taamatut aalajangiissappat tunngavimmut ilaatigut ilaassapput i-
laqutaasut nakkutilliisogarpallu nakkutilliisup iliuuserineqassamaartut pillu-
git ogaaseqaataat, tak. pissaanermik atuisarneq pillugu inatsimmi § 41, nr.
4. Kommunalbestyrelsip aalajangiinera Isumaginninnermi Naammagittaal-
liuutegartarfimmut naammagittaalliuutiginegarsinnaavoq. Tamanna pissaa-

nermik atuisarneq pillugu inatsimmi § 48, imm. 1-ikkut aalajangersarneqgar-

pog.

Pissaanermik atuisarneq pillugu inatsit pisunik pissaanermik atuinertalinnik
nalunaarutiginnittarneq pillugu malittarisassanik aammattaaq imaqgarpoq, i-

laatigut § 53-imi, taannalu imaattunik oqaasertagarpoq:

“8§ 53. § 36 naapertorlugu najugaqarfissatut negeroorummut tigutinneq pissaa-
nermillu atuinerit assigiinngitsut tamarmik, ilanngullugit §§ 30-35, naapertorlugit
pinegaatinut atatillugu pissaanermik atuinerit, najugaqarfittut negeroorummit
nalunaarsorneqgassapput, kommunimilu sumiiffigisami kommunalbestyrelsimut
Naalakkersuisunullu nalunaarutigineqassallutik.

Imm. 2. Immikkoortoq III naapertorlugu nalunaarsuineq nalunaaruteqgarnerlu
pissaaq nalunaarutegarnermut immersugassat immikkut ittut Naalakkersuisunit

suliarineqartut atorlugit.”

Pissaanermik atuisogarnissaanik aalajangiisogarsimanngitsoq malittarisassat
uniogqutinneqarpata imaluunniit akuliunneq illersuisariagalernermut ajor-
nartuulernermiluunniit pisinnaatitaanermut ilaatillugu pisimappat tamatu-
minnga nalunaarsuineq ingerlaannaq imaluunniit iliuuserinegartup aallartin-
neqgarnerata kingornatigut kingusinnerpaamik ulloqg ataaseq qaangiutsin-
nagu pissaaq. Tamanna pissaanermik atuisarneq pillugu inatsimmi § 54,

imm. 1-ikkut aalajangersarneqgarpoq.

Iliuutsit nalunaarsorneqgartut kommunimi sumiiffigisami kommunalbesty-

relsimut Naalakkersuisunullu ingerlaannaq kingusinnerpaamillu ullut pinga-

sut gaangiutsinnagit nalunaarutiginegassapput, tak. pissaanermik atuisar-

neq pillugu inatsimmi § 54, imm. 2.

Pissaanermik atuinermik inerteqqutaanngitsumik nalunaaruteqarneq aku-
liunneq piniariartoq kingusinnerpaamillu ulloq ataaseq gaangiutsinnagu pis-
saaq, tak. pissaanermik atuisarneq pillugu inatsimmi § 55, imm. 1. Iliuutsit
imm. 1 tunngavigalugu nalunaarsorneqartut kommunimut sumiiffigisamut
Naalakkersuisunullu gaammatikkaartumik nalunaarutigineqartassapput, tak.
§ 55, imm. 2.

Qeqggata Kommuniata oqaaseqaatai kommunip nalunaarusiaagallartoq tun-
ngavigalugu nassiuppai, oqaaseqgaatillu taakku sulisuma ilaata ogarasuaatik-
kut 31. oktober 2019-imi aamma 7. november 2019-imi oqgaloqgatigiinnerni

marlunni itisilertippai.

Qeqgata Kommuniata oqaaseqaatai imatut paasivakka najugaqartut timik-
kut eqqiluisaarnerannut atatillugu timikkut pissaanermik atuineq pillugu aa-
lajangiinerit pisariagartut pinissaat aamma pissaanermik atuisogarsimappat
taakkua pissaanermik atuisarneq pillugu inatsit tunngavigalugit nalunaaruti-

ginegartarnissaat kommunip isumaginiaraa.

Aammattaaq imatut paasivara kommuni nalunaarutiginninnernik pitsaane-
rulersitsegataasunik nalunaaruteqgariaaserlu sulisunut paasiuminarneruler-
sinniarlugu suliniutinik pisarisagartunik assigiinngitsunik aallartitsiniartoq.
Kommunip ilaatigut nalunaarutegarnermi immersugassatut atugassat suli-

sunut ilitsersuutiginiarpai.

Neriusaap pissaanermik atuisarneq pillugu inatsimmi § 33 tunngavigalugu
kommunalbestyrelsip aalajangiineranik peqgarani najugaqartunik uffaaner-
mut najugaqartullu atisaannik nangiinillu taarsiisarnermut atatillugu aalaja-
ngiilluni tigumminninnikkut pissaanermik pisuni arlalinni akuttunngitsumik

atuisarsimanera isorisariagartutut isigaara.

Neriusaap pisunik taakkuninnga pissaanermik atuisarneq pillugu inatsimmi
§§-t 53-imit 55-imut tunngavigalugit nalunaarutiginnissimannginnera isori-

sariaqgartutut isigaara.

Maluginiarparali Qegqgata Kommuniata ogaatigigaa aalajangiinerit pisaria-
gartut pinissaat aamma pissaanermik atuisogarsimappat taakkua pissaa-
nermik atuisarneq pillugu inatsit tunngavigalugit nalunaarutigineqartarnis-

saat kommunip isumaginiaraa.

7. Puigortunngortunut immikkoortortagarfimmi matumi toortakkat

marluk

7.1. Neriusaap initai misissuiartortut misissuinermi alakkarterpaat. Misis-
suiartortut maluginiarpaat puigortunngortunut immikkoortortagarfimmi D-
mi najugagartup ineeraani aneerasaartarfimmut nunamut majuartarfilimmut
matup silarliup killingani toortakkat ammalortut marluk ikkunnegarsimasut.
Pisortagatigiit oqaatigaat matu matup tigummivia atorlugu ammarneqgarsin-
naassappat toortakkat marluk taakku ataatsikkut toornegartussaasut. Pisor-
taqatigiit aammattaaq oqaatigaat toortakkat taamaattut immikkoortortagar-

fimmi D-mi najugaqartut ineeraanni tamani ikkussornegarsimasut.

Ineeqgami misissuiartortut alakkagaanni paasinarsivoq toortakkat taakku a-

serorsimasut.

Neriusaami pisortagatigiit misissuinermi ogaatigaat illup ilaa taanna sanaar-
tornegarnermili nalaani najugagartunut puigortunngortunut nalegqussarne-
garsimasoq, taamaalillunilu puigortunngortunut immikkoortortaqarfik inerlu-
gu sananegarami toortakkanik marlukkaartunik taamaattunik pilersorneqar-
simasoq. Pisortaqatigiit nassuiaallutik ogaatigaat puigortunngortut ilaannaa-
sa matu silarleq ammarniarlugu toortakkat atorsinnaagaat, sakkortuumilli
puigortunngortut toortakkat atorsinnaanngikkaat. Pisortaqatigiit ogaatigaat

toortakkat paaqqinniffiup imaaliallaannaq peersinnaanngikkai.

7.2. Pissaanermik atuisarneq pillugu inatsit “matunik ammaassutit immik-
kut ittut”-nik taanegartartut pillugit aalajangersakkanik arlalinnik imaqar-

poq. Aalajangersakkat taakku imaattunik oqaasertagarput:

“31.[...]

Imm. 4. Najugaqarfittut ulluuneraniluunniit negeroorummi pisortap, imaluunniit

sulisup, pisortamit taamatut iliornissamut piginnaatinnegartup matunik ammaas-

sutit immikkut ittut inummut ataatsimut arlagartunulluunniit atorsinnaagai kom-

munalbestyrelsi aalajangiisinnaavoq, imaappat*

1) inuup inuilluunniit arlallit najugaqarfittut ulluuneraniluunniit negeroorummik

gimatsinermigut/qgimatsinermikkut timikkut annertuumik ajoqusernissamut im-

minut allanilluunniit ulorianartorsiortitsilernissaa aarlerinaateqarpat, aamma

2) aarlerinaatip tamatuma pinngitsoortinnissaanut pisuni ataasiakkaani pissutsit

tamanna pisariagarluinnartippassuk, aamma

3) inatsimmi periarfissat sinneri kinguneganngitsumik atorneqareersimappata.

Imm. 5. Imm. 4 naapertorlugu matunik ammaassutinut immikkut ittunut ilaap-

put matup tigummivii marlogiusat, matumik ammaanissamut marloriarluni toor-

sineq assigisaallu. Iliuuserisaq imatut matumik parnaarinnissutaassanngilaq, pi-

neqartulli killilersugaanani ingerlasinnaaneranut atatillugu kinguarsaataassalluni,

taamaasilluni sulisut maluginiarsinnaassammassuk pineqartoq anisoq.

Imm. 6. Imm. 4 naapertorlugu iliuuserisaq aallartinnegarpat, najugaqgartut killi-

lersugaanatik ingerlasinnaanerat mianeriniarlugu matumi kalerrisaarummik ik-

kussisogassaaq, taamaasilluni najugaqgartut matumik ammaassummik immikkut

ittumik namminneq atuisinnaanngisut matumik ammaanissamut pisariagartita-

minnik ikiornegassammata. Najugagartut imm. 4 naapertorlugu iliuuserinnin-

nermut ilaasut, aatsaat anitsaaliorneqarsinnaapput § 34-mi aalajangersagaq ta-

matuma pegqgatigisaanik atorneqarpat.

[...]

8§ 41. §§ 31, 33, 34 aamma 35 naapertorlugit kommunalbestyrelsip aalajangii-

nerinut tunngavittut tulliuttut piginegassapput:

1) piginnaanikillineq pillugu suliamut attuumassutegartumik uppernarsaatit pi-
sariagartinneqartut,

2) pineqaatit aallartinnissaat pillugu aalajangiisogarnissaa siunniunneqartinnagu

isumaginninnikkut perorsaalluni ikiuunneq paaqqutarinninnerlu pillugit paasissu-

tissat,

3) piffissaqg ganoq sivisutigisoq pineqgaatit pisariagarfissaattut naatsorsuutigine-
gartoq pillugu paasissutissat, aamma

4) pineqaatitut eqqgarsaatigineqartut pillugit ilaguttat taamaattoqgarpallu nakku-
tilliisup ogaaseqgaataat.

[...]

§ 48. §§ 31, 33, 34, 35, 36, imm. 2, 38, 39, imm. 2 aamma § 42, imm. 3 naa-
pertorlugit kommunalbestyrelsip aalajangiineri Isumaginninnermi Naammagit-
taalliuutegartarfimmut apuunneqgarsinnaapput.

Imm. 2. Inuk aalajangiinermi pinegartog nammineq naammagittaalliutegarsin-
naanngippat, uiusup nuliaasulluunnit, ilaquttap, nakkutilliisup imaluunniit allap i-
nummut pinegaammik pineqgartumut sinniisup kommunalbestyrelsip aalajangii-
nera naammagittaalliutigisinnaavaat.

[...]

8§ 52. Suliani pinegaatit § 31, imm. 1, § 31, imm. 4 aamma § 34 naapertorlugit
aallartinneqarfigisaanni, pinegaatip atornegarnerata ingerlagqginnissaa kommuni-
mit ataavartumik nalilersoqqinneqartassaaq, pineqgaatillu aallartinneqgarnissaanik
kommunalbestyrelsip aalajangiineraniit kingusinnerpaamik gaammatit arfineq pi-

ngasut gaangiutsinnagit nalilersoqqginneqassalluni.

[..]"

Tassani aamma ilaavoq iliuuserineqartup nalunaarsorneqartussaanera kom-
munimilu sumiiffigisami kommunalbestyrelsimut Naalakkersuisunullu nalu-
naarutigineqartussaanera. Tamanna pissaanermik atuisarneq pillugu inat-
simmi § 53, imm. 1-ikkut, § 55-ikkut aamma § 57-ikkut erseqginnerusumik

aalajangersarneqgarpoq.

Pissaanermik atuisarneq pillugu inatsit piareersarlugu suliani inatsisissatut
siunnersuummi § 31 pillugu immikkut oqaaseqgaatini ilaatigut makku oqaa-
tigineqgarput:

“Imm. 5 pillugu
Parnaarsaativittut atortunik atuisogagqusaanngilag. Aqqusinertigut angallanner-
mi pissutsit ulorianartut atuussinnaapput, pinngortitami nunaminertat pineqartup

tammarfigisinnaasai immikkut ittuusinnaapput, imaluunniit silap pissuserisinnaa-

! Ogaatigaara § 31, imm. 4-p gallunaatuua kalaallisuualu imminnut naapertuutinngitsut. 2018-

imi ukiumoortumik nalunaarutinni immikkoortoq 5 innersuussutigaara.

vai (isserujussuarnera kiarujussuarneraluunniit) atortunik taakkuninnga atuinis-
samut tunngavissiisinnaasut, allat annikinnerusumik akuliuffiusut iluatsinngitsu-

mik misilinnegareersimappata.

Taamaalilluni iliuutsimik taama annertutigisumik akuliuffiusumik matumik am-
maassutitut immikkut ittutut ittumik iliuuseqalertigani, iliuutsinik annikinnerusu-
mik akuliuffiusunik, soorlu inunnut kalerrisaarutinik sumiiffissiutinillu atuinerup
misiliisoqareersimanissaata piumasaqgaatiginera, matumut silarlermut matunik
ammaassutinik immikkut ittunik atuinissamut periarfissanut allannguutaanngilaq.
Taamaalilluni najugaqarfittut neqgeroorutit il.il. illutamikkut imatut aaqqissu-
gaappata, innuttaasup nammineersinnaanngitsup najugaqarfimminit anilernera
sulisunit pisariitsumik takunegarsinnaasunngorlugu, tamanna siunertamut naa-
pertuutissaaq, taamaasilluni iliuusissat piffissaagallartillugu iliuuserinegarsin-

naammata.

Imm. 6 pillugu

Kikkut tamarmik matunik ammaassutinik namminneq atuisinnaanngitsut atuinis-
samut pisariagartitaminnik ikiornegassapput, innuttaasoq angerlarsimaffimminnit
anitsaaliugaaneq pillugu aalajangersakkamut ilaatinnegartoq pineganngikkaa-

ngat.”

7.3. Isumagarpunga immikkoortortagarfimmi D-mi najugaqartut ineeraasa
matuini silarlerni matumik ammaassutitut toortakkat marluk ikkunnegarsi-
masut pissaanermik atuisarneq pillugu inatsimmi matunik ammaassutinik
immikkut ittunik ogartarneq tunngavigalugu matunik ammaassutitut immik-
kut ittutut isigineqartariagartut. Tamatuma manna nassataraa, tassalu na-
jugaqgartut ataasiakkaat eqgarsaatigalugit toortakkat atulersinnegarsimap-
pata pissaanermik atuisarneq pillugu inatsimmi malittarisassat malinneqgas-

sasut.

Misissuiartortut Neriusaami pisortaqatigiit imatut paasivaat toortakkanik
marlunnik atuinerup inatsisikkut aalajangersaavigineqgarsimanera pisortaga-
tigiit eqgqumaffigisimanngikkaat, taamaalillutillu kommunalbestyrelsip ilaati-

gut tamanna pillugu aalajangiineri pigineganngitsut.

Qeqgata Kommuniata nalunaarusiaagallartoq pillugu ogaaseqgaatai imatut
paasivakka najugaqartut ineeraasa matuini silarlerni toortakkat marluk ik-
kunneqgarsimasut pissaanermik atuisarneq pillugu inatsimmi matunik am-
maassutinik immikkut ittunik ogartarneq tunngavigalugu matunik ammaas-
sutitut immikkut ittutut isiginegartariagarnerannik naliliininni kommunip isu-
magatigigaanga. Aammattaaq imatut paasivara puigortunngortunut immik-
koortortagarfimmi najugaqgartut ineeqgamik matuini silarlerni marlunnik
toortagallit ataasiakkaarlugit pisariagartumik aalajangiivigineqgarnissaat

kommunip isumaginiaraa.

Qeqggata Kommuniata sulisuma ilaannik ogarasuaatikkut 7. november 2019-
imi oqgalogateqgarnermini ilassutitut ogaatigaa Neriusaap matut nutaat eq-
garsaatigalugit kissaatigisinnaasai kommunip Neriusaami pisortaqgatigiinnik

ataatsimeeqategarnermini oqalogatiginnissutiginiarai.

Isumagarpunga puigortunngortunut Neriusaami immikkoortortagarfimmi
najugaqartut ineeraanni matuni silarlerni toortakkanik marlunnik pissaa-
nermik atuisarneq pillugu inatsimmi matunik immikkut ammaassutit pillugit
malittarisassat paaqqinniffimmit malinneganngitsut ikkussisoqgarsimanera i-

sorisariagartuusog.

Maluginiarparali manna uannut paasissutissiissutigineqartoq, tassalu pissaa-
nermik atuisarneq pillugu inatsit tunngavigalugu aalajangiinerit pisariagartut

pinissaat kommunip isumaginiaraa.

8. Puigortunngortunut immikkoortortagarfimmi matuni akkiuttartut

Neriusaami immikkoortortagarfimmik D-mik alakkarterinerminni misissuiar-
tortut taamatuttaaq maluginiarpaat inimi ataatsimoortarfimmi matup silar-
liup marlogiusap qulaani akkiuttartogartoq. Matumit silarlermit aneerasaar-
tarfimmut anillattogarsinnaavoq, tassanngaanniillu nunamut majuartarfe-
garluni. Naatittarfeqanngilaq assigisaanilluunniit akkiuttartup naatiffigisin-
naasaanik peqgarani, akkiuttartulli saniani putut ginnilerfiusimasut erseqgqil-
luinnarlutik.

Pisortaqgatigiit alakkarterinermi ilisimatitsissutigaat akkiuttartoq naatinne-

garsinnaasunngorteqgqillugu akkiuttarfiup iluarsaanneqarnissaa utaqqigitsik.

Pisortagatigiinnik sulisunillu oqalogateqgartarnerit tunngavigalugit misissuiar-
tortut paasivaat matup akkiuttartogarnerata immikkoortortagarfimmi naju-
gagartut puigortunngortut illersornegarnissaat siunertarigaa, utoqgaat il-
luannit namminneq anisinnaanissaat, taamalu ajutooriataarsinnaanissaat,
pinngitsoortinniarlugu. Misissuiartortut pisortagatigiinnit aammattaaq paasi-
vaat kommuni matup akkiuttartogarnissaanik aalajangiinermut akuutinne-

garsimanngitsoq.

Paasilluarsinnaavara Neriusaami pisortaqgatigiit sulisullu najugaqartunik pui-
gortunngortunik isumassuinerminnut atatillugu najugaqgartut nakkutiginega-

ratik aneernerminni ajoqusinnginnissaat kissaatigimmassuk.

Taamaattorli immikkoortortagarfimmi D-mi matumi silarlermi akkiuttarto-
garnera pissutsit apeqqutaallutik pissaanermik atuineq pillugu inatsit malil-
lugu “matumik ammaassutitut immikkut ittuusinnaavoq”. Pissutsit taamaap-
pata akkiuttartuliinermi suleriaaseq pissaanermik atuineq pillugu inatsimmi
aalajangersarnegarsimasoq malinneqartussaavoq. Tassani ilaatigut takune-
garsinnaavoq matumik ammaassummik immikkut ittumik atuisogarsinnaa-
neranut kommunalbestyrelsi aalajangiisartuusoq. Imm. 7.2-mi tamanna pil-

lugu malittarisassanik siuliini sammisagarneq innersuussutigaara.

Qeqgata Kommuniata allagai 25. september 2019-imeersut imatut paasi-
vakka kommuni isumagartoq akkiuttartoq eqgartorneqartutut ittoq pissaa-
nermik atuisarneq pillugu inatsimmi taamatut oqgartarnertut tassaasoq “ma-
tumik ammaat immikkut ittoq”. Aammattaaq imatut paasivara immikkoor-
tortagarfimmi D-mi inip ataatsimoortarfiup matuani silarlermi akkiuttartu-
mik ikkussisogaqqginnissaa pisariagartoq naliliisogarpat pisariagartunik aala-

jangiisogarnissaa Qeggata Kommuniata isumaginiaraa.

Paasissutissiissutigineqartut maluginiarpakka.

9. Pissaanermik atuisarneq pillugu malittarisassanik nammineriu
aalajangiisinnaatitaanermut akuliunnerit allat pillugit ilisimasaqar-

neq

Pingaarnertigut paasisakka ukuupput Neriusaami pisortaqgatigiit aamma suli-
sut najugaqartunut timikkut pissaanermik atuinerup sapinngisamik annertu-
nerpaamik pinaveersaarnissaa eqqumaffigisorujussuugaat, sulisullu timikkut

pissaanermik atuinermut atatillugu suut inerteqqutaannginnerat ilisimagaat.

Najugagartut qulingiluat misissuiartortunit oqgaloqatiginegartut tamarmik
nassuiaallutik oqaatigaat Neriusaap sulisuinit timikkut pinngitsaalineqgarsi-

manngisaannarlutik.

Pisortagatigiit oqaatigaat sulisut nutaat Neriusaaq tassanilu sulineq pillugu
quppersakkamik tunineqartartut, pissaanermillu atuisarneq puigortunngor-
tunut immikkoortortaqgarfiup saniatigut immikkoortortagarfinni allani atorne-
garneq ajortoq. Neriusaami pisortagatigiit sulisuma ilaannik ogarasuaatikkut
8. november 2019-imi oqalogategarnerminni nalunaarusiaagallartoq tun-
ngavigalugu erseqqissarlugu oqgaatigaa Neriusaaq tassanilu sulineq pillugu
guppersagaq sulisunut tamanut tunniunneqartartoq, puigortunngortunullu
immikkoortortagarfimmi sulisut tamarmik taassuma saniatigut pissaanermik
atuisarneq pillugu malittarisassat pillugit paasissutissanik tunineqartarlutillu

taakku ganoq atornegarnissaannik ilinniartinneqgartartut.

Sulisulli misissuiartortunit misissuinermi oqgaloqgatigineqartut arlallit oqaati-
gaat pissaanermik atuisarneq pillugu inatsimmi malittarisassat pillugit ilit-

sersornegarsimanngisaannarlutik.

Pissutsit siuliini imm. 6-mit 8-mut eqqgartornegartut tunngavigalugit tama-
tumunnga peqatigitillugu isumagarpunga pisortaqatigiit sulisullu pingaartu-
mik pissaanermik atuineq pillugu inatsimmi malittarisassanik akulerunner-
nut allanut aalajangiilluni tigumminninnerunngitsunut tunngasunik ilisimasa-
garnerulernissaat pisariagartoq.

Qeqggata Kommuniata allakkamini 25. september 2019-imeersuni aamma
sulisuma ilaannik ogarasuaatikkut 31. oktober 2019-imi oqalogateqgarner-
mini oqaatigaa Neriusaami pisortaqgatigiit sulisullu pissaanermik atuisarneq
pillugu malittarisassat namminerlu aalajangiisinnaatitaanermut akuliuttar-

nerit allat pillugit ilitsersorneqgassasut.

Qeqgata Kommuniata oqarasuaatikkut ogalogatigiinnermi aammattaaq o-
gaatigaa pissaanermik atuisarneq pillugu periaatsip allaaserineqarnera kom-
munimi utoqqgarnik paaqqinniffinni tamani atorneqartussaqg kommunip sulia-

rigaa.

Paasissutissiissutigineqartut maluginiarpakka.

10. Pujortartut pujuannik najuussuinissamut illersuineq

Neriusaami pisortaqatigiit misissuineq sioqqullugu oqgaatigaat najugagartut
sulisullu putsumit pujorsunnimillu akornusersorneqartartut, assersuutigalu-
gulu sulisut najugaqgartut inaanni ikiuutissagaangata tamanna ulluinnarni a-

jornartorsiutissaqartitsisartoq.

Pisortagatigiit misissuinermi ogaatigaat najugaqgartut taamaallaat ineeqqa-
minni pujortarsinnaatitaasut, akornutaasullu najugagartut pujortassagaa-
ngamik ineeqgamik matui matusaqqullugit silaannarissaaniartaqqullugillu
ginnuiginegartarnerisigut paaqqinniffiup sapinngisamik Killilersimaarniarsari-

sarai.

Pisortagatigiit aammattaaq oqgaatigaat milluaasunik assigisaannilluunniit a-
tortorissaarusersuisogarsimanngitsoq, paaqqinniffimmulli uiguliussamik pu-
jortartarfimmik ineeqgani pujortarnermut taartaasinnaasumik najugaqartut

amerlanersaannit akuersaarneqartumik sanatitsiniarneq suliarigitsik.

Misissuiartortut Neriusaap initaanik misissuinerminni inini ataatsimoorfiusar-
tuni, pingaartumik inini allerni, tupap pujorsunnia erseqqgissumik naamasin-

naavaat.

Sulisut misissuiartortunit oqgalogatiginegartut arlallit ogaatigaat sulinerminni

tupap pujuanit akornusersorneqartarlutik.

Pujortartarnermik inerteqquteqarneq pillugu Inatsisartut inatsisaat nr. 15,
26. maj 2010-meersoq (matuma kingornatigut pujortartarneq pillugu inat-

simmik taanegartartussaq) aalajangersakkamik imaattumik ilaatigut ima-

qarpoq:

"8 5. Paaqqutarinniffittut angerlarsimaffinni, ullog unnuarlu paaqqinniffinni, na-
jugaqarfissatut negeroorutini, ilinniartut ineqarfiini assigisaannilu inunnit 18-it
sinnerlugit ukiulinnit arlalinnit najugaqarfigineqarnerusuni namminerisamik a-
ngerlarsimaffittut atuuttuni najugaqartut ataasiakkaat 18-it sinnerlugit ukiullit i-
neeqgami inissiamiluunniit angerlarsimaffittut najugaqarfigisaminni pujortarsin-
naapput.

Imm. 2. Paaqgqinniffik paaqqinniffimmi sulisut najugaqartullu allat pujortanngik-
kaluarlutik tupap pujuanik najuussuinissaannut illersorniarlugit sunniuteqgarluar-
tunik suliniutegassaaq. Paaqqinniffiup najugaqartut peqgqusinnaavai sulisut i-
neeqgami inissiamiluunniit namminerisatut angerlarsimaffittut atuuttumi isersi-

matillugit pujortartagqunagit.”

Pujortartarneq pillugu inatsit piareersarlugu suliani § 5 pillugu immikkut o-

gaaseqaatini ilaatigut makku oqgaatigineqarput:

“Sukumiisunik qulakkeerinermut tunngatillugu pisuni ataasiakkaani naliliineq a-
peqqutaavoq. Ineerag namminerisamilluunniit inigisaq pujortarfiusoq sullissiviup
iluani init allat eqqarsaatigalugit soorunami matunegarsinnaasuussaaq. Tamatu-
ma saniatigut ineeqgat ataasiakkaat pujortareernerup kingornatigut silaannaris-

sarneqgartassasut suliffeqarfiup peqqusissutigisinnaavaa.

Sulisut najugaqgartullu sinnerisa illersornegarnissaat qulakkeerniarlugu annertu-
nerusumik suliniutegartoqgarnissaa pisariagartinneqarpat inini ataasiakkaani pisa-

riagarneratut annertutigisumik silaannarissarfilersuisogarsinnaavoq.

Pujortartut pujuannik najuussuineq pinaveersaartinniarlugu sukumiisumik qulak-
keerisoqarnissaanik aalajangiinermi sullissiviup pisortaasa sulisut, isumannaalli-

saanermilu suliniagatigiinnik pilersitsisogarsimappat, taakku ilaatissavaat.”

Neriusaap najugaqgartunik ineeqgaminni pujortartartunik matuminnik matu-
sisaqqullugit silaannarissaasaqqullugillu kaammattuisarnermigut pujortan-
ngikkaluarluni tupap pujuanik najuussuinissamik pinaveersaartitsiniarnera

malugaara.

Misissuiartortulli namminneq takusaat aamma pisortaqgatigiit sulisullu paa-
sissutissiissutigisaat tunngavigalugit naliliivunga iliuutsit taakku naammat-

tumik sunniuteganngitsut.

Qeqggata Kommuniata allakkamini 25. september 2019-imeersuni aamma
sulisuma ilaannik oqgarasuaatikkut 31. oktober 2019-imi oqalogateqgarner-
mini ogaatigaa Neriusaami ullukkut ornittakkamut uiguliussatut pujortartar-

fimmik pilersitsisogarnissaa ginnuteqgaatigineqarsimasoq.

Qeqgata Kommuniata aammattaaq oqaatigaa pujortartarneq pillugu inatsit
pisortaqgatigiinnut, sulisunut najugaqgartunullu tamatuma saniatigut malugi-
niagquneqassasoq, sulisut najugaqgartullu pujortartut pujuannik najuussui-
nissamut illersorneqarnissaat siunertaralugu, taamatuttaarlu najugagartut
kaammattorneqassallutik sulisunik najugagartut ineeraanniittoqgartillugu pu-

jortartagqunagit.

Paasissutissiissutiginegartut maluginiarpakka.

11. Sulisut kiffaanngissuseqarlutik ogaaseqaateqarsinnaatitaanerat

Sulisut Neriusaaq suliatillu pillugit inogatinut attaveqaatitigut ganoq allas-

sinnaatitaanersut misissuiartortut misissuinermi Neriusaami pisortagatigiin-

nut apeqqutigaat.

Pisortagatigiit nassuiaatitut ogaatigaat sulisut paaqqinniffik pillugu inoqati-
nut attaveqaatitigut ogaasegaateqaqqusaanngitsut. Taamaaliornikkut Qeq-
gata Kommuniata suliassagarfimmi tassani ingerlatseriaasia malikkitsik pi-

sortaqatigiit innersuussutigaat.

Sulisuma ilaata Qeqgata Kommuniani pisortaaneq misissuinerup kingornati-
gut attaveqgarfigaa. Pisortaanerup nassuiaammik tassannga sagqqummiussi-
viginegarluni oqgaatigaa sulisut kiffaanngissuseqarlutik ogaaseqaateqgarsin-
naatitaanerat Qeggata Kommuniata Kkillilersorsinnaanngikkaa, inogatinullu
attaveqaatitigut taamatut ogaaseqaateqgarnissaq inerteqqutaanngitsoq. Pi-
sortaanerulli ilassutitut ogaatigaa kommunip nalunaarut kommunimi sulisu-
nut tamanut 2015-imi nassiussimagaa, tassanilu erseqgissarneqartoq suli-
sut nipangiussisussaatitaanerminni pineqartunut ilaatinneqartut pillugit al-

lagqusaanngitsut.

Nalunaarutip 2015-imi nassiunneqartup assilinera Qeqgata Kommuniata

uannut tamatuma kingornatigut nassiuppaa.

Tamanna tunngavigalugu naatsorsuutigaara Neriusaami pisortaqatigiit kuk-
kusumik paasinnillutik sulisut inoqatinut attaveqaatitigut paaqqinniffik pillu-
gu allagqusinngilluinnarsimanerat nalunaarummik 2015-imeersumik paat-

suuinermik tunngavegartoq.

Inassuteqaatigaara pisortaqgatigiit sulisullu tamarmik pisortani atorfeqgarti-
taasut kiffaanngissuseqarlutik ogaaseqgaateqgarsinnaatitaanerannut, matu-
mani inoqgatinut attaveqaatit ilanngullugit eqqarsaatigalugit, pingaarne-
rusutigut tunngavinnik ilisimasaqgalernissaat Neriusaap qulakkiissagaa. Jus-
titsministereqgarfiup pisortani atorfeqartitaasut kiffaanngissuseqarlutik oqaa-
seqgaateqgarsinnaatitaanerat pillugu ilitsersuutaata nr. 10062-ip, 28. oktober
2016-imeersup Justitsministereqarfiup nittartagaani www.jm.dk-mi pissar-

siarineqarsinnaasup aallaaviginissaa Neriusaap isumaliutersuutigisinnaavaa.

Malugaara Qeqqgata Kommuniata allakkamini 25. september 2019-imeersuni
oqaatigigaa nalunaarummut 2015-imeersumut erseqqissaat kommunip nas-

siunniaraa, sulisut kiffaanngissuseqarlutik ogaaseqaateqarsinnaatitaanerat

pillugu paatsuuinerit pinaveersimatinniarlugit.

12. Malitseqartitsineq

Neriusaaq gqinnuigaara sulisut, najugaqgartut ilaqutaasullu nalunaarusiaq

manna pillugu ilisimateqgqullugit.

Neriusaaq aammattaaqg ginnuigaara nalunaarusiami immikkoortumi 11-mi
oqaatigisakka ganoq iliuusegarnissamut pissutissaqgalersitsinersut paasissu-
tissiissutigeqqullugu. Neriusaaq ginnuigaara paasissutissat taakku Qeqqgata
Kommuniani ingerlatsivik agqutigalugu nassiuteqqullugit, taamaalilluni kom-
muni Neriusaap oqaatigisai pillugit oqaaseqgaateqarnissamut periarfissagar-

sinnaaqqullugu.

Nalunaarusiap matuma assilinera Qeqgata Kommuniani ingerlatsivimmut
aamma Isumaginninnermut Inatsisinillu Atuutsitsinermut Naalakkersuiso-

garfimmut ilisimatitsissutitut nassiuppara.

Qeqgata Kommunia tamatumunnga atatillugu ginnuigaara puigortunngor-
tunut immikkoortortagarfimmi najugagartut ineeqgamik matuini silarlerni
marloriarlugit toorlugit matunik “immikkut ammaassutillit” ataasiakkaarlu-
git eqgarsaatigalugit kommuni ganoq iliuusegarnersoq uannut paasissutis-
siissutigeqqullugu, matumani kommunip aalajangiineri ilanngullugit eqqar-

saatigalugit. Nalunaarusiami imm. 7 innersuussutigaara.
Nalunaarusiag manna 2019-imi ukiumoortumik nalunaarusianni ilanngunne-

garumaarpoq, nittartakkannilu www.ombudsmandi.gl-imi tamanut sagqum-

miunneqgarumaarluni.

Inuulluaqqusillunga

Vera Leth

>> 22



